
ՏԵՂԵԿԱՆՔ-ՀԻՄՆԱՎՈՐՈՒՄ

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2004 ԹՎԱԿԱՆԻ ՕԳՈՍՏՈՍԻ 19-Ի N 1354-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ

1. Իրավական ակտի ընդունման անհրաժեշտությունը 
Հայաստանի Հանրապետության կառավարության 2004 թվականի օգոստոսի 19-ի N 1354-Ն որոշման մեջ փոփոխություններ և լրացումներ կատարելու մասին ՀՀ կառավարության որոշման նախագծի (այսուհետ՝ Նախագիծ) ընդունման անհրաժեշտությունը պայմանավորված է ՀՀ վարչապետի մոտ ս.թ. հունվարի 26-ին կայացած խորհրդակցության թիվ 02/23.14/[440604]-18 արձանագրության 9-րդ կետով տրված հանձնարարականով, համաձայն որի՝ ՀՀ գյուղատնտեսության նախարարությունը ՀՀ ԿԱ պետական եկամուտների կոմիտեի և ՀՀ վիճակագրական կոմիտեի հետ համատեղ պետք է կարգավորեն միմյանց մոտ առկա վիճակագրական տվյալների անհամապատասխանությունների խնդիրը։
Միաժամանակ, Մշտապես գործող ֆինանսատնտեսական նախարարական կոմիտեի ս.թ. ապրիլի 12-ին կայացած նիստի թիվ 23.20/[446961]-18 արձանագրության 4-րդ կետի 1-ին ենթակետով ՀՀ պետական եկամուտների կոմիտեի նախագահին տրված հանձնարարականի կատարումն ապահովելու նպատակով Նախագծում ամրագրվել է դրույթ, համաձայն որի՝ ՀՀ պետական եկամուտների կոմիտեի կողմից ՀՀ կենտրոնական բանկին կտրամադրվի լրացուցիչ տեղեկատվություն՝ ԵՏՄ անդամ պետությունների միջև առևտրի մասով արտահանման և ներմուծման մաքսային գործառնությունների առանձին տեսակների վերաբերյալ:
«Պետական կառավարման համակարգի մարմինների մասին» Հայաստանի Հանրապետության օրենքի 9-րդ հոդվածի 3-րդ մասի 1-ին կետի համաձայն՝ նույն օրենքի ուժի մեջ մտնելուց հետո (ուժի մեջ է 09.04.2018 թվականից)՝ ՀՀ ԿԱ պետական եկամուտների կոմիտեն գործելու է որպես Պետական եկամուտների կոմիտե, հետևաբար անհրաժեշտություն է առաջացել Նախագծում ամրագրել նաև վերոնշյալ դրույթը :
2. Ընթացիկ իրավիճակը և խնդիրները 
ՀՀ ԿԱ պետական եկամուտների կոմիտեի կողմից ՀՀ արտաքին առևտրի մաքսային վիճակագրական տեղեկատվությունը, ինչպես նաև անհրաժեշտ այլ տեղեկատվություն ՀՀ վիճակագրական կոմիտեին տրամադրվում է «Պաշտոնական վիճակագրության մասին» ՀՀ օրենքի 20-րդ հոդվածի 1-ին մասով սահմանված պահանջի կատարումն ապահովելու նպատակով, համաձայն որի՝ պետական և տեղական ինքնակառավարման մարմինները պարտավոր են պաշտոնական վիճակագրության արտադրողներին անհատույց տրամադրել իրենց տրամադրության տակ եղած տվյալները, պաշտոնական վիճակագրության արտադրման համար անհրաժեշտ մանրամասնությամբ, ինչպես նաև մեթատվյալները, որոնք թույլ են տալիս գնահատել տվյալների որակը: Մինչդեռ, նշյալ տեղեկատվության հավաքագրման ժամանակ որոշակի տվյալներ, մասնավորապես, ԵՏՄ անդամ պետությունների միջև ֆիզիկական անձանց մասով փոխադարձ առևտրի վիճակագրական տվյալները, ամբողջությամբ չեն արտացոլվում ՀՀ արտաքին առևտրի մաքսային վիճակագրական տեղեկատվական բազայում՝ հաշվի առնելով այն հանգամանքը, որ ՀՀ կառավարության 2014 թվականի ապրիլի 23-ի N 447-Ն որոշմամբ սահմանված՝ Հայաստանի Հանրապետության և Մաքսային միության ու Միասնական տնտեսական տարածքի անդամ պետությունների միջև փոխադարձ առևտրի վիճակագրության վարման կանոնները չեն տարածվում ֆիզիկական անձանց անձնական օգտագործման համար տեղափոխվող ապրանքների վրա:
3. Կարգավորման նպատակը և բնույթը
Նախագծով կսահմանվի ՀՀ պետական եկամուտների կոմիտեի կողմից ՀՀ վիճակագրական կոմիտեին տրամադրվող տեղեկատվության ցանկը: Նշյալ տեղեկատվության մեջ ներկայումս իրավաբանական անձանց մասով տրամադրվող տվյալներից բացի կարող է ներառվել նաև ֆիզիկական անձանց մասով ՀՀ-ից ԵՏՄ անդամ պետություններ ԵԱՏՄ ԱՏԳ ԱԱ 01-25 ծածկագրերով ապրանքների վերաբերյալ փոխադարձ առևտրի վիճակագրական տեղեկատվությունը: Ընդ որում, ՀՀ ԿԱ պետական եկամուտների կոմիտեի կողմից ՀՀ վիճակագրական կոմիտեին տրամադրվող տեղեկատվության մեջ ֆիզիկական անձանց մասով փոխադարձ առևտրին առնչվող վիճակագրական տվյալների համար հիմք կընդունվի տարանցման հայտարարագրերում արտացոլված տեղեկատվությունը:
	Միաժամանակ, Նախագծով կսահմանվի ՀՀ պետական եկամուտների կոմիտեի կողմից ՀՀ կենտրոնական բանկին ԵՏՄ անդամ պետությունների միջև փոխադարձ առևտրի մասով արտահանման և ներմուծման մաքսային գործառնությունների առանձին տեսակների վերաբերյալ լրացուցիչ տեղեկատվություն տրամադրելու հնարավորություն:
4. Նախագծի մշակման գործընթացում ներգրավված ինստիտուտները և անձինք
Նախագիծը մշակվել է ՀՀ ԿԱ պետական եկամուտների կոմիտեի համապատասխան ստորաբաժանման կողմից կողմից:
5. Ակնկալվող արդյունքը
Նախագծի ընդունումը հնարավորություն կընձեռի առավել ամբողջականացնել և իրավական առումով հստակորեն կանոնակարգել ՀՀ ԿԱ պետական եկամուտների կոմիտեի կողմից ՀՀ վիճակագրական կոմիտեին և ՀՀ կենտրոնական բանկին տրամադրվող տեղեկատվության ցանկը՝ խուսափելով տարբեր գերատեսչությունների կողմից հավաքագրվող տեղեկատվական բազաներում առկա անհամապատասխանություններից: 
	
                     

































ՏԵՂԵԿԱՆՔ 1

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2004 ԹՎԱԿԱՆԻ ՕԳՈՍՏՈՍԻ 19-Ի N 1354-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ԱՅԼ ՆՈՐՄԱՏԻՎ ԻՐԱՎԱԿԱՆ ԱԿՏԵՐԻ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ՎԵՐԱԲԵՐՅԱԼ
«Հայաստանի Հանրապետության կառավարության 2004 թվականի օգոստոսի 19-ի N 1354-Ն որոշման մեջ փոփոխություններ և լրացումներ կատարելու մասին Հայաստանի Հանրապետության կառավարության որոշման ընդունմամբ այլ իրավական ակտերի ընդունում չի նախատեսվում։


ՏԵՂԵԿԱՆՔ 2

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2004 ԹՎԱԿԱՆԻ ՕԳՈՍՏՈՍԻ 19-Ի N 1354-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ ՊԵՏԱԿԱՆ ԲՅՈՒՋԵՈՒՄ ԵԿԱՄՈՒՏՆԵՐԻ ԵՎ ԾԱԽՍԵՐԻ ԱՎԵԼԱՑՄԱՆ ԿԱՄ ՆՎԱԶԵՑՄԱՆ ՎԵՐԱԲԵՐՅԱԼ
«Հայաստանի Հանրապետության կառավարության 2004 թվականի օգոստոսի 19-ի N 1354-Ն որոշման մեջ փոփոխություններ և լրացումներ կատարելու մասին Հայաստանի Հանրապետության կառավարության որոշման ընդունմամբ Հայաստանի Հանրապետության 2018 թվականի պետական բյուջեում եկամուտների և ծախսերի ավելացում կամ նվազեցում չի նախատեսվում։
